Nafarroako Parlamentuko Mahaiak, 2012ko maiatzaren 28an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Nafarroa Bai parlamentu-taldeak aurkezturiko mozioa, zeinaren bidez Nafarroako Gobernua premiatzen baita organo judizialekin adostu dezan zorra bide judizialetik erreklamatzeko prozeduraren hasiera, etxetik bota aurretikoa.

2. Nafarroako Parlamentuko Aldizkari Ofizialean argitara dadin agintzea.

3. Mozioa Sustapen eta Etxebizitza Batzordean eztabaidatzea eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2012ko maiatzaren 28an

Lehendakaria: Alberto Catalán Higueras

MOZIOAREN TESTUA

Nafarroa Bai parlamentu-taldeko eledun Patxi Zabaleta Zabaleta jaunak, Legebiltzarreko Erregelamenduaren babesean, ondoko mozioa aurkeztu du, Sustapen eta Etxebizitza Batzordean eztabaidatu eta bozkatzeko.

Sustapen eta Etxebizitza Departamentuak igorritako informaziotik ondorioztatzen da departamentuak ez dakiela nola eragiten dion Nafarroan etxebizitza babestuen ereduari etxebizitzen enkante eta utzarazpen egoerak. Departamentuak dioenez, auzitegiek ez dituztenez utzarazpen prozesuak aldez aurretik jakinarazten, ezin da eduki daturik, jakin ahal izate aldera babes ofizizleko etxebizitzen zer ehunekori eragiten dieten utzarazpenek.

Orobat dio Departamentuak, horren ondorioz, ez duela jarduketarik egten gisa horretako prozedura batean murgilduta dauden babes ofizialeko etxebizitzak titulartasun publikorako erreskatatuak izan daitezen, Departamentua enkantean aurkeztuaren bidez. 

Gauzak horrela, parlamentu-talde honek ondoko erabaki-proposamena aurkeztu du:

1. Nafarroako Parlamentuak Nafarroako Gobernua premiatzen du utzarazpenez arduratzen diren esparru judizialekin adostu dezan, utzarazpenaren aurretik zorra bide judizialetik erreklamatzeko prozedura bat abiarazi izana formalki jakinaraz dakion Nafarroako Gobernuko Sustapen eta Etxebizitza Departamentuari.

2. Nafarroako Parlamentuak Nafarroako Gobernua premiatzen du Nafarroako Gobernua Nasuvinsa enpresaren bidez bertaratu dadin utzarazpenaren aurreko enkantearen prozeduran dauden babes ofizialeko etxebizitzen kasuetan, etxebizitzaren jabetza berreskuratze aldera, hartzaileak ordaindu gabeko zor hipotekarioa baino prezio txikiagoa inoiz ez ordaintzeko irizpidea aplikatuta.

